
Xamdamova Nasiba Ablakulovna

biotexnologiyalar universiteti mustaqil izlanuvchisi

Annotatsiуa: Ushbu ilmiy maqolada ijtimoiy-iqtisodiy rivojlantirish va aholi turmush darajasini yanada yaxshilashda iqti-
sodiy samaradorlikni oshirishning ahamiyati to‘g‘risida keng tahliliy xulosalar berilgan. Kambag‘al oilalarni iqtisodiy-ijti-
moiy holatini yaxshilash imkoniyatlari, bandlikni ta’minlashda va kambag‘allikni kamaytirishdagi strategik dasturlarning 
qabul qilinishi, kam ta’minlangan oilalarni oziq-ovqat bilan doimiy ta’minlashning imkoniyatlari va yechimlari, Samarqand 
viloyatining o‘simchilik,chorvachilik tarmoqlari bo‘yicha 2022–2023-yillarning iqtisodiy tahlil natijalarini taqqoslash yakun-
lari keltirilgan. Iste’mol me’yorini taqqoslama natijalari ham keltirilgan. Unda o‘simlikchilikdagi va chorvachilikdagi ekinlar 
maydoni, bosh soni, yalpi hosil, yalpi mahsuldorlik, yalpi pul tushumi, qilingan to‘liq xarajatlar summasi (to‘liq tannarx), 
olingan foyda, xizmat (servis), infratuzilma hamda rentabellik darajalari berilgan. “Buyurtma stoli”ni tashkil etish haqida 
ilmiy-amaliy tavsiya va takliflar berilgan.

Kalit so‘zlar: infratuzilma, chorvachilik, dehqonchilik, rentabellik darajasi, bandlik, kambag‘allik, iqtisodiy samaradorlik va 
h.k.
Abstraсt: This scientific article provides extensive analytical conclusions about the importance of increasing economic 
efficiency in socio-economic development and further improving the living standarts of the population. Opportunities 
to improve the economic and social status of poor families, adoption of strategic programs to ensure employment and 
reduce poverty, opportunities and solutions to provide low-income families with food, and comparison of the results of the 
economic analysis of 2022–2023 on crop and livestock industries of Samarkand region are presented. Consumption rate 
comparison results are also presented. It includes crop and livestock crop area, head count, gross yield, gross produc-
tivity, gross income, total cost, profit, service, infrastructure, and profitability levels.Scientific and practical recommenda-
tions and suggestions on the organization of the”Order Desk”were given.

Keу words: infrastructure, livestock, farming, profitability, employment, poverty, economic efficiency, etc.

Аннотация: В данной научной статье представлены обширные аналитические выводы о важности повышения 
экономической эффективности социально-экономического развития и дальнейшего повышения уровня жизни 
населения. Возможности улучшения экономического и социального положения бедных семей, принятие стра-
тегических программ по обеспечению занятости и сокращению бедности, возможности и решения по обеспе-
чению продовольствием малообеспеченных семей, растениеводство и животноводство Самаркандской области 
2022–2023 Результаты сравнения представлены результаты экономического анализа за годы. Также представ-
лены результаты сравнения норм потребления. Он показывает посевные площади, поголовье, валовой урожай, 
валовую производительность, валовой доход, общие затраты, прибыль, уровень обслуживания, инфраструктуры 
и рентабельности в растениеводстве и животноводстве. Были даны научно-практические рекомендации и пред-
ложения по организации “Стола заказов”. 

Ключевые слова: инфраструктура, животноводство, фермерство, рентабельность, занятость, бедность, экономи-
ческая эффективность и др.

K I R I S H
2024-yil – “Yoshlar va biznesni qo‘llab-quvvatlash yili”

Respublikamizda aholi turmush darajasini oshirish bo‘yicha bir qator natijalarga erishildi. Iqtisodiyotimizning 
tez va mutanosib rivojlanib borayotgani oilalarni hayot darajasi va sifatli mehnati samarasini izchil oshirish 
uchun mustahkam zamin yaratilmoqda. Kishilarning mehnati evaziga oladigan daromadlarining ko‘payishi bilan 
oilalarning moddiy ahvoli ham sifat jihatdan o‘zgarib bormoqda” [1]. 

Keyingi yillarda mamlakatimizda aholi daromadlarini ko‘paytirish, ta’lim va sog‘liqni saqlash xizmatlarining 
sifatini oshirish, uy-joy bilan ta’minlash tadbirlari keng ko‘lamda amalga oshirilmoqda. Bu ishlarning mohiyati 
masʼullar tomonidan doimiy nazoratga olinishi bor joyda natijalar bo‘lmoqda. Mazkur tadbirlarning natijasi 
bugungi kunda odamlarning hayot darajasi ijobiy tomonga o‘zgarishi orqali namoyon bo‘lmoqda. Respublika-
mizdagi imkoniyatlar bundanda ko‘proq, mazkur imkoniyatlardan samarali foydalanish uchun aholi turmush 
darajasini oshirishda mahalla biznesi bilan bog‘liq masalalarni nazariy va uslubiy jihatdan chuqur o‘rganish va 
bu bo‘yicha ilmiy asoslangan takliflarni berish bugungi kundagi dolzarb muammolardan biri hisoblanadi. Aholi 
turmush darajasi deganda, odamlarning zarur uy-joy, ish o‘rni va boshqa moddiy va ma’naviy ne’matlar bilan 
ta’minlanganligi, ularning iste’moli va ehtiyojlari qondirilganligi darajasi tushuniladi.

T A D Q I Q O T  M E T O D O L O G I YA S I
2020-yil 26-mart, PQ4653-sonli O‘zbekiston Respublikasi Prezidentining “O‘zbekiston respublikasi iqti-

sodiy taraqqiyot va kambag‘allikni qisqartirish vazirligi hamda uning tizim tashkilotlari faoliyatini tashkil etish” 
to‘g‘risidagi Qarori qabul qilindi [1]. Ushbu qarorni ijrosini amalga oshirish borasida joylarda amaliy ishlar ba- 
jarilmoqda. Bugungi kunda aholini oziq-ovqat bilan ta’minlash, qishloq xo‘jalik mahsulotlarini sifatli ravishda 
xizmat ko‘rsatish subyektlari tomonidan yil davomida nobudgarchilikka yo‘l qo‘ymasdan iste’molchilarga yet-
kazib birishda raqamli iqtisodiyotga o‘tish, uni hayotga joriy etish ko‘p masalalarni hal qilishda o‘z o‘rniga 
egadir. Bandlikga erishish, kambag‘allikni kamaytirish, shaffoflikni ta’minlash jarayonlari va xorij investorlarini 
iqtisodiyotimizga jalb etish, mahalliy va xorij tajribalaridan foydalanish imkoniyatlarini beradi [1]. Shu maqsadda 
1-iyundan boshlab “20 ming tadbirkor – 500 ming malakali mutaxassis” dasturi amalga oshirilishi ma’lum qilindi. 
Unda ishtirok etish ixtiyoriy bo‘lishligi ham ta'kidlandi. Dasturga 2023-2024-yilda jami $1 mlrd ajratiladi. Bu mab-
lag‘lar hisobidan tadbirkorga kambag‘al oilalar a’zosini kasbga o‘qitib, ishli qilishiga qarab, amaldagidan past 
foizlarda va uzoqroq muddatga kredit beriladi. Maqola yozish jarayonida monografik, statistik, taqqoslash va 
boshqa usullar yordamida tahlil qilganmiz. 

T A H L I L L A R  V A  A S O S I Y  N A T I J A L A R
Respublikamiz qishloq xo‘jalik mahsulotlarini yetishtirish, aholini ehtiyojini to‘liq ta’minlash va ortiqchasini 

xorij mamlakatlariga eksport qilish imkoniyatlariga egadir. Iqtisodiy tahlillarimiz shuni ko‘rsatadiki, bandlikni 
ta’minlash va kambag‘allikni kamaytirishda mahalliy va Xitoy Xalq Respublikasining tajribalaridan foydalanish 
maqsadga muvofiq bo‘lmoqda. 1-jadval ma’lumotlariga ko‘ra, 2022-yilni yakuni bilan Samarqand viloyatida eng 
yuqori ko‘rsatkich dukkakli ekinlar bo‘lib, bu tarmoq rentabellik darajasi 45,5 foizni,chorvachilikda esa baliqchilik 
tarmog‘ida 30,0 foizni tashkil etdi. Statistik ma’lumotlar shuni ko‘rsatadiki, 2022-yil 1-yanvar holatiga O‘zbekis-
tonning doimiy aholisi 35 271 276 kishini tashkil etgan. 2021-yilda doimiy aholi soni 712,4 ming kishiga osh-
ganganligi,mamlakat aholisi 2021-yil davomida har oyda o‘rtacha 59,4 ming kishiga ko‘paygan. Ushbu yilning 
har bir kunida doimiy aholi soni o‘rtacha 1,9 ming kishiga ortganligi aytilgan.Shahar aholisi 17,9 million kishi, 
qishloqlarimizda esa 17,4 million kishi istiqomat qilishmoqda. 2022-yilning 1-yanvar holatida O‘zbekistonda 

umumiy aholi sonining 49,7 foizi ayollar hisobiga to‘g‘ri kelgan, ya’ni 17.5 million, erkaklar esa 50.3 foizni,ya’ni 
17.7 million erkaklardir. Bu ko‘rsatkich 1991-yilda respublikada doimiy yashovchi aholining 50,6 foizini ayollar 
tashkil etgan bo‘lsa,erkaklar esa 49,4 foizni tashkil qilgan edi. Davlat statistika qo‘mitasi ma’lumotlariga ko‘ra, 
2022-yilning 1-yanvar holatiga ko‘ra, viloyatlar ichida eng eng ko‘p aholi Samarqand qiloyatida bo‘lib, ular soni 
4 million nafardan oshgan. Eng kam aholi Sirdaryo viloyatida bo‘lib, bu viloyatda 0,8 million aholi yashaydi. 
1-oktabr holatiga ko‘ra, O‘zbekiston aholisining mehnatga layoqatli qatlami aholi umumiy sonining 57,8 foizini, 
ya’ni 20 mln kishidan ko‘proqni tashkil etar ekan. Shuningdek, mehnat yoshigacha bo‘lganlar 31,1 foiz, mehnat 
yoshidan kattalar esa 11,1 foizga yetganligi aytiladi [2]. 

Biz ushbu ilmiy maqolamizda respublikamizda, jumladan, Samarqand viloyatida yetishtirilayotgan ayrim 
qishloq xo‘jalik mahsulotlarining aholimiz iste’moli uchun yetarlimi, agar yetarli bo‘lmasa nima qilishimiz kerak. 
Agar yetarli bo‘lsa ortiqchasini qayerlarga eksport qilish natijasida aholi faravonligini oshirish, oilalarni iqti-
sodiy-ijtimoiy ahvolini yaxshilash imkoniyatlarini, yo‘llarini prezident Farmon va qarorlaridan hamda shu 
sohaning huquqiy asoslari bo‘lmish qonunlardan foydalanib, o‘z ilmiy-amaliy tavsiyalarimizni beramiz. Mam-
lakatimiz aholisini ijtimoiy-iqtisodiy rivojlantirish va aholi turmush darajasini yanada yaxshilashda iqtisodiy 
samaradorlikni oshirishning ahamiyati kattadir.Iqtisodiy tahlillarimiz shuni ko‘rsatadiki, 2022-yilda Samarqand 
viloyatida 59 655 tonna go‘sht ishlab chiqarilgan, har bir sog‘lom kishiga yillik me’yorni 46,1 kg deb olganimizda, 
viloyatda yetishtirilgan go‘shtni yashovchilar soniga taqsimlaganimizda, haqiqatda 14,9 kg dan yillik iste’mol 
tushmoqda, har bir kishi uchun yetmagan 31,2 kg esa respublika va xorijdan import qilingan go‘sht bilan yopil-
moqda.Viloyatda 2022-yilda yetishtirilgan sut va har xil sutga aylantirilgan sut mahsulotlari taqsimotini ham 
iqtisodiy tahlil qilganimizda har kishiga -323,174 kg sut mahsulotlari ham yetishmaydi. Ya’ni, viloyat aholisini 
yillik me’yoriy jihatdan ta’minlash uchun respublika tomonidan berilmoqda [2]. 

1-jadval: Samarqand viloyatida 2022-yil yetishtirilgan ayrim qishloq xo‘jalik mahsulotlarining viloyat aholisi jon 
boshiga me’yorlar bo‘yicha taqsimoti

Mahsulot nomi
Tavsiya etilgan 1 

kishi uchun iste’mol 
me’yori,kg.

viloyatda 
yetishtirilgan 

mahsulot 
miqdori, tonna

Aholi jon boshiga 
yetishtirilgan 

mahsulot taqsimoti, 
kg

Aholiga 
yetarli yoki 

yetarli 
emasligi +, -

1. Go‘sht va go‘sht mahsulotlari 46,1
(83,9-84,0) 59 655 14,9 -31,2

2.Sut va har xil sutga 
aylantirilgan sut mahsulotlari 463,6 129 380 140 426 -323,174

3.Tuxum 17,5 kg yoki 350 dona 561 704 140,4 -209,6

4.Baliq 8,0–14,6 16 627 4,2 -3,8=-10,4

5.Asal 5,5-9,1–18,3 172 000 43,0 +24,7

G‘alla (non va non mahsulotlari 124,1–170,0 665 847 166,5 +42,4

Kartoshka 45,0-63,8-65,7 301 005 75,3 +9,4

Poliz ekinlari 98,5 92 655 23,2 -71.6

Yangi mevalar va rezovar 
mevalar 87,6-98,6 194 150 48,6 -39,0

Sabzavot 113,3-113,15 1 009 489 252,4 +139,1

Uzum 25,5 384 297 96,1 +70,5

Asal 5,5-9,1–18,3 172 000 43,0 +24,7
Izoh: Viloyatda mavjud jami aholi soniga mahsulotlar miqdori taqsimlangani tufayli shunday ko‘rsatkichlar kelib chiqdi.

1-jadval ma’lumotlariga ko‘ra, viloyatda yetishtirlgan g‘alla (non va non mahsulotlari) kishi boshiga hisob-
laganda +42,4 kg dan ortiqcha ishlab chiqarilgan, lekin chorva uchun ham yem-xashak muammosi ham bor. 
Sabzavotlar esa +139,1kg dan me’yordan ortiqchadir. Viloyatda yetishtirilgan uzum kishi boshiga +70,5 kg 
dan me’yordan ortiqcha ishlab chiqarildi. Kartoshka +9,4 kg dan, asal ham me’yordan +24,7 kg dan ortiqcha 
ishlab chiqarilgan. Jami 6 ta yetishtirilgan mahsulotlarni qayta hisoblab, ortiqchasini qo‘shni viloyatlarga va 
xorij mamlakatlariga eksport qilish hisobiga viloyatdagi ijtimoiy-iqtisodiy rivojlantirish va aholi turmush dara-

jasini yanada yaxshilashda iqtisodiy samaradorlikni oshirishning ahamiyati yanada yaxshilanadi. Samarqand 
viloyatida 2023-yil 1-yanvar holatiga mehnat resurslari balansiga ko‘ra o‘rtacha doimiy aholi 4 074 871 nafarni 
tashkil etib, shundan mehnat resurslari 2 160 353 nafar, iqtisodiy faol aholi 1 642 905 nafar, band bo‘lgan 
aholi 1 489 511 nafar (shundan, rasmiy sektorda bandlar 565 712 nafar, norasmiy sektorda bandlar 648 130 
nafar va chetga ketganlar 275 669 nafar)ni tashkil etdi. 

Bundan kelib chiqib, ishga joylashtirishga muhtoj bo‘lgan ishsizlar 153 394 nafarni va ishsizlik dara-
jasi 9,3%ni tashkil etmoqda[2]. Ushbu holat iqtisodiy tahlil qilib chiqilganda, ijtimoiy-iqtisodiy rivojlantirish va 
aholi turmush darajasini yanada yaxshilash uchun ishsizlarni bandligini ta’minlash zarurdir. Avvalambor, iqti-
sodiy samaradorlikni oshirishning ahamiyati katta bo‘ladi. Agar aholi bandligi ta’minlanmas ekan, iqtisodiy 
samaradorlik ko‘rsatkichlarining ijobiy tus olishi amrimaholdir. Bu holat o‘zgarmasa, jamiyatda jinoyatchilik keng 
tus oladi. Bandlikni ta’minlash va kambag'allikni kamaytirish bo‘yicha bizning ilmiy-amaliy tavsiyalarimiz ber-
iladi. Yetishtiriladigan qishloq xo‘jalik mahsulotlarining inson salomatligini yaxshilashdagi o‘rni ham yuqoridir, 
jumladan, mashhur amerikalik shifokor N. Uoker sabzi haqida ko‘plab kitoblar yozgan. Uning sabzi haqidagi 
bahosi quyidagicha edi: “Sabzi dahshatli saraton kasalligiga qarshi kurashda zamonamizning mo‘jizasidir” [3]. 

Mamlakatdagi muammolarni hal qilish ko‘p hollarda kadrlarga bog‘liq. Aholini uy-joy, oziq-ovqat bilan 
ta’minlash borasida o‘tkazgan videoselektor yig‘ilishlarda “2021-yilda 54 ming oilani uy-joy bilan ta’minlashimiz 
zarur” – deyilgan edi. O‘zbekistonda aholining ehtiyojini qondirish uchun yiliga kamida 100–150 mingta uy-joy 
qurish talab etiladi. “O‘tgan 4 yilda davlat dasturlari asosida 140 ming yoki yiliga o‘rtacha 35 mingdan uy-joylar 
barpo etilgan bo‘lib, bu oldinlari yiliga qurilgan o‘rtacha uy-joydan 4-5 baravar ko‘p, degani. 2024-yilgi dasturlar 
ham qabul qilinib, kam ta’minlangan oilalarni uy-joy bilan, jumladan, yoshlarni, xotin-qizlarni, boshqa temir 
daftarga kiritilgan mehnatga yaroqli aholini bandligini ta’minlash va kambag‘allikni kamaytirish imkoniyatlari 
yaratilmoqda. Biz ilmiy maqolamiz tarkibiga kirgan ayrim yo‘nalishlarga o‘zimizni ta’rifimizni berishni lozim top-
dik,ular quyidagilar: 

Faol tadbirkorlik – bu innovatsion g‘oyalar, texnika va texnologiyalarni qo‘llab-quvvatlashga tashabbus 
bilan harakat qiluvchi mulkchilikning har xil turlarida va shakllarida mehnat qilayotgan sog‘lom, ma’naviy-ma’rifiy 
yetuklikka intiluvchi, ongli mehnati bilan atrofidagi kishilarga nisbatan o‘zining ilmiy-amaliy salohiyoti, vatanga, 
borliqqa, qariyalarga, nogironlarga va boshqa muhtojlarga mehr beruvchi, tajribasi, asosli tavakkalchiligi yo‘nal-
ishlarini hayotda qo‘llab kelayotgan, tabiat va jamiyat qonunlaridan to‘g‘ri foydalana oladigan, iqtisodiy, moli-
yaviy, siyosiy, ma’naviy-ma’rifiy (jumladan, farosatli), ekologik dunyoqarashni o‘zida mujassamlashtirgan va 
boshqalarga qaraganda ijobiy ustunlikka erishib kelayotgan kishidir.

 Bizning fikrimizcha, ishbilarmonlik – bu mulkchilikning bir xil turida va bir xil shaklida mehnat faoliyatini olib 
borayotgan, o‘zi bajarayotgan yumushini boshqalarga nisbatan yuqori darajada ustamonlik bilan uddalayotgan 
omma o‘rtasida obru-e’tiborga sazavor bo‘lib kelayotgan bir sohaning rahbari, mutaxassisi, chorvadori, deh-
qoni, tomorqa egasi, hunarmandi va kasb egasidir.

X U L O S A  V A  T A K L I F L A R
Xulosalarimiz:
1) 2022-yilni yakuni bilan Samarqand viloyatida eng yuqori ko‘rsatkich dukkakli ekinlar bo‘lib,bu tarmoq 

rentabellik darajasi 45,5 foizni tashkil etdi; 

2) Samarqand shahrida markazlashgan “Buyurtma stoli” 1989,1990,1991-yillar mavjud edi, hozirgi kunda 
ayrim xususiy korxonalarda tarqoq holda faoliyat ko‘rsatmoqda. 

3) Ayrim tumanlarda, uzoq qishloqlarda mahalliy va xorijiy investorlarni qishloq xo‘jaligi tarmoqlariga jalb 
etish, qo‘shma dasturlar va qo‘shma korxonalar faoliyatini tashkil qilish juda sust. 

4) Kambag‘alchilikni kamaytirish uchun asosan Xitoy Xalq Respublikasi tajribalari va faol tadbirkorlari- 
mizga qo‘yilgan talablarga amal qilish, mahalliy sharoitda mulkchilikning har xil turlari hamda shaklla-
rining uzoq qishloqlarda joriy etilmaganligi natijasida bu yo‘nalish past darajada bo‘lib qolmoqda. 

Takliflarimiz:
1) Samarqand viloyatida yashayotgan aholiga ortig‘i bilan ishlab chiqarilgan quyidagi mahsulotlarni shart-

nomalar, buyurtmalar orqali g‘alla (non va non mahsulotlari) +42,4 kg, sabzavotlar esa +139,1kg, uzum 
+70,5 kg, asal +24,7 kg dan me’yordan kishi boshiga ortiqcha ishlab chiqarilgan qismini qo‘shni viloyat, 
tumanlarga hamda xorij bozorlariga sotib, viloyatga chet valyutasini kiritish. 

2) Mamlakat hududlarida tarmoqlarni, jumladan, qishloq aholisiga uy-joy, asosan qishloqlarda infratuzilma 
qurilishlarida raqamli iqtisodiyotning joriy etilishi ustidan doimiy ravishda monitoring nazoratini o‘rnatish; 

3) Olim va pedagoglar ishtirokida ularning ilmiy-amaliy tavsiyalari asosida ijtimoiy-iqtisodiy rivojlantirish va 
aholi turmush darajasini yanada yaxshilashda iqtisodiy samaradorlikni oshirish uchun markazlashgan 
“Buyurtma stol”lari ishini raqamli iqtisodiyotni joriy etish orqali ayniqsa qishloqlarda qaytadan mukam-
mallashgan holda tiklash; 

4) Buyurtma stollari faoliyatini raqamlashtirishda rivojlangan davlatlar bilan qo‘shma dasturlar va qo‘shma 
korxonalar tashkil etish maqsadga muvofiq; 

5) Kambag‘allikni kamaytirish va ishsizlikga barham berish uchun joylarda, ayniqsa uzoq qishloqlarda faol 
tadbirkorlikda mulkchilikning har xil turlari (ishlab chiqarish, tijorat, moliyaviy va konsalting turlari) va 
shakllarini (yakka tartibdagi tadbirkorlik; xususiy tadbirkorlik; jamoa tadbirkorligi; aralash tadbirkorlik) 
hayotga joriy etish; 

6) Yoshlar bandligini ta’minlashda va kambag‘allikni kamaytirishda infratuzilma turlarini tashkil etishning 
iqtisodiy samaradorlikni oshirishdagi imkoniyatlaridan xorij mamlakatlari bilan qo‘shma loyihalar va 
qo‘shma korxonalarni ko‘paytirish kerak; 

 7) Mamlakatning barcha yo‘nalishlarida shaffoflikni (korrupsiyaga yo‘l qo‘ymaslikni) amalga oshirish maq-
sadida taraqqiyotga erishish uchun raqamli iqtisodiy bilimlar va zamonaviy axborot texnologiyalarini 
egallash dasturini qaytadan tayyorlash va joriy etishni tezlashtirish zarur hamda shartdir; 

8) Birlashgan Arab Amirligi (BAA),ya’ni Saudiya Arabistoni bilan tuzilgan 14 milliard dollarga hamda Xitoy 
Xalq Respublikasi bilan imzolangan 50 milliard dollorlik va boshqa xorij hamda mahalliy investerlar 
tomonidan O‘zbekiston Respublikasi iqtisodiyotiga kiritilgan va kiritilayotgan sarmoyalardan (inves-
titsiyalardan) samarali foydalanish uchun, sarmoya kiritgan sarmoyachilar, banklarning masʼullari 
tomonidan mablag‘lardan maqsadli, o‘z muddatida shaffof foydalanishlikni doimiy nazoratga olishni 
tashkil etish zarur. Chunki, ayrim nopok menejerlar (boshqaruvchilar) va xodimlar o‘z manfaatlari yo‘lida 
ushbu mablag‘lardan foydalanishlari mumkin.

